
 
 

 
 

 

 

Møtebok 
for 

Villreinnemnda for Setesdalsområdet, arbeidsutvalet 
 
 
Møtedato: 18.09.2026 
Møtestad: Teams 
Møtetid: kl 10.00 - 11.00 

 
 
 
Møtedeltakarar  
Bertin Bjåen  
Knut Hagen leiar 
Laila Espedal  
Lill Synnøve Laugaland  

 
Forfall meldt frå følgjande  
Elin Ringhus   

 
Følgjande varamedlemmar møtte  
Roger Thorsland   

 
 
 
 
 
Møtesekretær: 
Jarle Lunde 

Saksliste 
Saksnummer Sakstittel  
018/26 Godkjenning av innkalling og sakliste 

 

019/26 Val av medlem til å skrive under møteboka saman   
med leiar   

 

020/26 Meldingar 
 

021/26 Delegasjonssaker 
 

022/26 Uttale til justert utbyggingsløysing for opprusting og 
utviding av Røldal-Suldal kraftverk. Villrein 

 

023/26 Uttale til kommuneplanens arealdel 2026-2036 for 
Åseral kommune 

 

024/26 Uttale til søknad om dispensasjon for oppføring av 
sjølvbetent turisthytte på Kvernafjellet, Sandnes 
kommune 

 

025/26 Eventuelt 

Sakspapir 
 
Sakshandsamar Arkiv ArkivsakID 
Jarle Lunde K1-033 26/972 

 
 
Saksnr Utval Type Dato 
018/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Godkjenning av innkalling og sakliste 
 
 
Forslag til vedtak: 
Innkalling og sakliste vert godkjende slik dei ligg føre. 
 
Sand, 18.09.2026 

18.09.2026 Villreinnemnda for Setesdalsområdet, arbeidsutvalet 
 
Handsaming: 
 
 
VRN-AU - 018/26 Vedtak: 
Innkalling og sakliste vert godkjende slik dei ligg føre. 

Sakspapir 
 
Sakshandsamar Arkiv ArkivsakID 
Jarle Lunde K1-033 26/972 

 
 
Saksnr Utval Type Dato 
019/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Val av medlem til å skrive under møteboka saman   med leiar   
 
 
Forslag til vedtak: 
Saka blir lagt fram utan forslag til vedtak 
 
Sand, 18.09.2026 

Det skal veljast eit medlem som saman med leiar skal godkjenne møtebok, slik at denne er i 
samsvar med det som ble vedtatt på møtet. 
 
 
18.09.2026 Villreinnemnda for Setesdalsområdet, arbeidsutvalet 
 
Handsaming: 
 
Forslag: Lill Laugaland 
Samrøystes 
 
VRN-AU - 019/26 Vedtak: 
Lill Laugaland blei valt til å skrive under møtebok saman med leiar 

Sakspapir 
 
Sakshandsamar Arkiv ArkivsakID 
Jarle Lunde K1-033 26/972 

 
 
Saksnr Utval Type Dato 
020/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Meldingar 
 
 
Forslag til vedtak: 
Meldingane blir tekne til orientering jamfør kvart punkt. 
 
Sand, 18.09.2026 

Underliggande saker: 
Saksnummer. Tittel 
1 Invitasjon til befaring - Revisjon av konsesjonsvilkår for 

Finndølareguleringen  
2 Dam Napevatn - varsling om 2 års byggetid 
3 Godkjenning av detaljplan for miljø og landskap - Blåfjell pumpe og tiltak 

på fire dammer i Blåsjømagasinet 
4 Melding om vedtak - Klagesak Haukeliseter fjellstoge 
5 Tilsagn om tilskudd til vilttiltak 2026 - tiltaksmidler villrein - Setesdal 

Ryfylke villreinutvalg 
6 Vedtak - Godkjenning av detaljplan for miljø og landskap - Dam 

Hylebuhylen - Skafsåvassdraget - Tokke kommune - Telemark 
 
 
 
 
18.09.2026 Villreinnemnda for Setesdalsområdet, arbeidsutvalet 
 
Handsaming: 
 
Ingen merknad 
Samrøystes vedtak. 
 
VRN-AU - 020/26 Vedtak: 
Meldingane blir tekne til orientering jamfør kvart punkt. 

Sakspapir 
 
Sakshandsamar Arkiv ArkivsakID 
Jarle Lunde K1-033 26/972 

 
 
Saksnr Utval Type Dato 
021/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Delegasjonssaker 
 
 
Forslag til vedtak: 
Sakene blir tekne til orientering jamfør kvart punkt. 
 
Sand, 18.09.2026 

Underliggande saker: 
Saksnummer. Tittel 
005/26 Innspel til melding om oppstart av reguleringsplanarbeid for Ådneram 

hyttepark i Sirdal kommune  
006/26 Uttale til søknad om oppføring av uthus til hytte - gnr. 25, bnr. 1, fnr. 2, 

Bjørnevatn 
007/26 Uttale til dispensasjonssøknad for oppføring av uthus til hytte, gbnr: 46/12 

– Fisstøyl, Valle kommune 
008/26 Uttale til dispensasjonssøknad for riving og gjenoppbygging av 

støylshus/driftshytte på gnr. 97 bnr. 1 ved Førsvatn, Vinje kommune 
009/26 Uttale til detaljplan for rehabilitering av dam Kvernevatn i Åseral 

kommune 
010/26 Uttale til søknad om gjenoppføring av låve på eksisterande grunnmur, 

gbnr. 73/3 – Øisæ øvre, Fyresdal kommune 
011/26 UTTALE TIL SØKNAD OM UTVIDING AV TERRASSE OG MINDRE 

TILBYGG TIL HYTTE PÅ GNR. 25, BNR. 165, STORE BJØRNEVATN 
012/26 Uttale til søknad om midlertidig rigg v/ Uranut, Blåsjømagasinet 
014/26 Uttale til søknad om løyve til mellombels fråvik frå  

manøvreringsreglement for Suldal II kraftverk i  Suldal kommune, 
Rogaland fylke 

 
 
 
 
18.09.2026 Villreinnemnda for Setesdalsområdet, arbeidsutvalet 
 
Handsaming: 
 
Ingen merknad.  
Samrøystes vedtak. 
 
VRN-AU - 021/26 Vedtak: 
Sakane blir tekne til orientering jamfør kvart punkt. 

Sakspapir 
 
Sakshandsamar Arkiv ArkivsakID 
Jarle Lunde K2-K40, K3-&13 24/692 

 
 
Saksnr Utval Type Dato 
022/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Uttale til justert utbyggingsløysing for opprusting og utviding av 
Røldal-Suldal kraftverk. Villrein 
 
 
Forslag til vedtak 
Villreinnemnda for Setesdalsområdet viser til tidlegare uttalar i saka, inkludert uttale til 
konsesjonssøknaden frå 2024 og uttale til tilleggsutgreiinga for villrein frå februar 2026. 
  
Nemnda registrerer at Lyse Kraft har justert prosjektet etter at tilleggsutgreiinga for villrein 
vart gjennomført. Det er positivt at omsynet til villreinens bruk av Holmavatnet vinterstid er 
gitt større merksemd enn i den opphavlege søknaden, og at det er foreslått restriksjonar på 
pumping i samband med islegging og etablering av stabilt isdekke. Nemnda vurderer dette 
som eit steg i rett retning. 
  
Samstundes meiner nemnda at dei sentrale villreinfaglege problemstillingane framleis ikkje 
er løyste. 
  

 Tilleggsutgreiinga stadfesta at Holmavatnet er eit viktig funksjonsområde og ein viktig 
vintertrekkveg for villrein. Nemnda meiner framleis at kunnskapsgrunnlaget er prega 
av vesentleg uvisse når det gjeld korleis pumping, auka reguleringshøgd og tilførsel 
av vatn frå Isvatnet vil påverke isforholda i magasinet. Dokumentert bruk av isen frå 
desember til mars gjer at avståing frå pumping i den perioden villreinen nyttar isen 
framleis framstår som det sikraste avbøtande tiltaket. 

  
 Nemnda registrerer vidare at den opphavleg omsøkte løysinga med avvikling av aktiv 

regulering i Isvatnet er teken ut av prosjektet. I den justerte søknaden blir reguleringa 
vidareført, og Isvatnet skal framleis tappast til Holmavatnet vinterstid. Sjølv om 
tappinga skal skje med lågare vassføring over eit lengre tidsrom enn i dag, vil dette gi 
eit ekstra tilsig til Holmavatnet i den perioden villreinen nyttar isen. Dette tilsiget kjem i 
tillegg til naturleg tilsig og eventuell pumping. Nemnda kan ikkje sjå at 
konsekvensane dette kan få for vasstandsendringar, råkedanning og villreinens bruk 
av isen på Holmavatnet er tilstrekkeleg vurderte. 

  
 Nemnda meiner òg at konsekvensane av å auke reguleringshøgda i Holmavatnet frå 

10 til 15 meter framleis ikkje er tilstrekkeleg utgreidde. Ei slik utviding av 
reguleringssona kan medføre auka risiko for oppsprekking og råkedanning i dei 
områda der villreinen går inn og ut på isen. 

  
 For Votna vurderer nemnda at dei sentrale villreinfaglege problemstillingane i liten 

grad er endra gjennom den justerte søknaden. Utbyggingsløysinga vil ikkje gi 
vesentlege endringar i magasinmanøvrering eller isforhold samanlikna med den 
opphavlege søknaden.  
Nemnda meiner at Votna må vurderast ut frå den funksjonen området kan få i 

framtida. Når E134 på sikt blir lagt i tunnel og ferdsla i området blir redusert, kan 
Votna få auka betydning som beite- og trekkområde mellom Setesdal Ryfylke og 
Hardangervidda.  Dersom magasinet skal kunne fungere som framtidig beite- og 
trekkområde, må nødvendige avbøtande tiltak avklarast som ein del av 
konsesjonsbehandlinga. Dette kan omfatte fysiske tiltak som landbru eller tersklar for 
å sikre kryssing ved dårlege isforhold, samt driftstiltak som sikrar gode og 
føreseielege isforhold vinterstid. Nemnda meiner framleis at avståing frå pumping i 
den perioden villreinen nyttar isen er det mest treffsikre avbøtande tiltaket. 

  
 For villreinen er samla belastning avgjerande. Setesdal Ryfylke villreinområde har 

raud tilstand etter kvalitetsnorma og er frå før sterkt påverka av vasskraftutbygging, 
vegar, ferdsel og andre tekniske inngrep. Klimaendringar med meir variable 
vinterforhold aukar behovet for funksjonelle beiteområde og trekkvegar. Nemnda 
meiner derfor at føre-var-prinsippet må tilleggjast stor vekt i denne saka. 

  
På bakgrunn av dette vurderer Villreinnemnda at den justerte utbyggingsløysinga ikkje i 
tilstrekkeleg grad løyser dei sentrale villreinfaglege utfordringane som er peika på gjennom 
høyringsprosessen, og vil rå NVE til å ikkje gi konsesjon til utbyggingsløysinga slik ho no ligg 
føre. 
  
 
Sand, 18.09.2026 

Vedlegg: 
NVE - Høyring av justert søknad for nye kraftverk i Røldal 
Lyse - Røldal-Suldal kraftverk - justert utbyggingsløsning for opprusting 
Lyse  -Vedlegg 1 – Justering av tekniske planer og søknader 
Lyse - RSK OU - Tilleggsvurderinger miljø og samfunn II 

 
 
 
 Lyse Kraft har sendt NVE ei justert utbyggingsløysing for opprusting og utviding av Røldal-
Suldal kraftverk. NVE har sendt denne på høyring.  
  
  
Saksopplysningar 
  
Bakgrunn 
Villreinnemnda gav uttale til konsesjonssøknaden om opprusting og utviding av Røldal-
Suldal kraftverk i oktober 2024. Nemnda rådde då NVE frå å gi konsesjon slik prosjektet var 
omsøkt. Det vart særleg vist til negative konsekvensar for villrein knytt til Holmavatnet og 
Votna, stor samla belastning i villreinområdet og manglande kunnskapsgrunnlag omkring 
isforhold og trekkfunksjon. 
  
På bakgrunn av innspel i høyringsrunden påla NVE tiltakshavar å gjennomføre ei 
tilleggsutgreiing for villrein. Tilleggsutgreiinga vart ferdigstilt i 2025 og sendt på høyring. 
Utgreiinga gav ny kunnskap om villreinens arealbruk, trekkvegar og funksjonelle område, 
med særleg vekt på Holmavatnet og Votna. 
  
I februar 2026 vurderte Villreinnemnda at kunnskapsgrunnlaget var styrkt. Samstundes peika 
nemnda på at tilleggsutgreiinga stadfesta Holmavatnet og Votna som viktige 
funksjonsområde for villrein, og at usikkerheita knytt til framtidige isforhold framleis var stor. 
  
Lyse Kraft har no sendt inn ei justert utbyggingsløysing. Endringane blir grunngjevne med 
nytt kunnskapsgrunnlag, vidare teknisk modning av prosjektet og dialog med aktuelle 
fagmyndigheiter. Målet har vore å redusere miljøkonsekvensane utan å svekkje 
samfunnsnytten vesentleg. 
  
Nye dokument i saka er vedlagt. Alle tidlegare dokument er å finne på NVE si side om saka: 
Konsesjonssak - NVE 
  
Endringar i forhold til opphavleg søknad - Vestre vassdrag 
I den justerte utbyggingsløysinga er Novle 2 pumpekraftverk teke ut av prosjektet. Dette 
inneber at: 

 inngrep ved Liamyrene fell bort 
 inngrep i Valldalen fell bort 
 pumping frå Valldalsmagasinet til Votna fell bort 
 samla deponivolum blir redusert med om lag 500 000 m³ 

  
Auka effekt i vestre vassdrag skal i staden oppnåast gjennom auka slukeevne og installert 
effekt i Røldal 2 kraftverk. 
 
Norconsult konkluderer med at det ikkje er venta vesentlege endringar i 
magasinfyllingsmønsteret ved Votna samanlikna med den opphavlege søknaden. Rapporten 
legg vidare til grunn at påverknaden på isforholda ved Votna truleg vil vere som omtalt i den 
opphavlege konsesjonssøknaden, og at det ikkje er venta vesentlege endringar samanlikna 
med den opphavlege omsøkte løysinga verken når det gjeld magasinvassstandar eller 
isforhold.  
  

https://www.nve.no/konsesjon/konsesjonssaker/konsesjonssak?id=9236&type=V-1

Lyse Kraft viser til at til at mogelege ytterlegare avbøtande tiltak knytt til Votna er vurderte. 
Selskapet legg til grunn at slike tiltak per i dag vil ha avgrensa effekt så lenge dagens trasé 
for E134, ferdsel og andre forstyrringsfaktorar framleis er til stades. 
  
Endringar i forhold til opphavleg søknad - austre vassdrag 
Isvatnet: I den opphavlege søknaden var det lagt opp til at den aktive reguleringa av Isvatnet 
skulle avviklast. Isvatnet skulle deretter få stabil vasstand nær høgaste regulerte vasstand, 
og vatnet skulle i større grad renne naturleg mot Tverrå. 
  
I den justerte søknaden blir dagens regulering av Isvatnet vidareført. Lyse Kraft opplyser at 
dette er grunngjeve med at Isvatnet i det oppdaterte kunnskapsgrunnlaget er vurdert å ha 
avgrensa betydning for villreinens arealbruk, samstundes som reguleringa har vesentleg 
produksjonsmessig verdi. 
  
Lyse Kraft legg opp til at vintertapping frå Isvatnet skal skje med lågare vassføring over eit 
lengre tidsrom enn i dag. Vatnet skal framleis overførast til Holmavatnet. Tidlegare praksis 
med tapping på om lag 15 m³/s over ein kort periode skal etter planen erstattast med ei 
tapping på om lag 1,5 m³/s over ein lengre periode vinterstid.  
 
  
Holmavatnet: Den justerte søknaden inneheld eit nytt forslag til manøvreringsregime for 
Holmavatnet vinterstid. Lyse Kraft opplyser at formålet er å leggje til rette for islegging når 
forholda ligg til rette for dette, og deretter ta særskilt omsyn til villreinens bruk av området 
etter at stabilt isdekke er etablert. 
Lyse Kraft skisserer mellom anna følgjande hovudelement: 

 ingen pumping til Holmavatnet i periodar der naturgitte forhold ligg til rette for 
islegging 

 etter at stabilt isdekke er etablert kan pumping skje innanfor nærare fastsette rammer 
 pumping skal ikkje overstige produksjonen samla over ei kalenderveke 
 pumping skal maksimalt gi ei vasstandsheving på om lag 10 cm per døgn ved 

gjeldande fyllingsgrad 
 vurderingar knytt til islegging og manøvrering skal dokumenterast og kunne leggjast 

fram for vassdragsmyndigheitene. 
 
  
Den justerte søknaden inneber ikkje endringar i forslaget om å auke reguleringshøgda i 
Holmavatnet frå 10 til 15 meter ved å senke lågaste regulerte vasstand med ytterlegare 5 
meter.  
  
  
Vurdering 
  
Samanlikna med situasjonen då Villreinnemnda uttalte seg til konsesjonssøknaden i 2024, 
ligg det no føre eit betre kunnskapsgrunnlag. Tilleggsutgreiinga frå NaturRestaurering har gitt 
meir kunnskap om villreinens arealbruk, trekkvegar og betydninga av isforhold ved 
Holmavatnet og Votna. Utgreiinga stadfesta samstundes fleire av dei problemstillingane 
Villreinnemnda tidlegare hadde peika på. 
  
Samstundes er kunnskapsgrunnlaget framleis prega av vesentleg uvisse når det gjeld 
framtidige isforhold. Utgreiingane dokumenterer at stabile isforhold er viktige for villreinens 
bruk av Holmavatnet, og peikar samstundes på at isforholda ved Votna kan få aukande 
betydning dersom området får større funksjon som beite- og trekkområde i framtida. 
Utgreiingane gir likevel ikkje sikre svar på korleis pumping, magasinmanøvrering, auka 
reguleringshøgd og endra tilsig vil påverke isdekke, råkedanning og funksjonelle trekkvegar 
gjennom vinteren. Dette gjeld særleg samverknaden mellom pumping, naturleg tilsig, 
overføring frå Isvatnet og den planlagde utvidinga av reguleringssona i Holmavatnet. Det er 
nettopp på dette punktet konfliktpotensialet mellom prosjektet og villreininteressene er størst. 

Holmavatnet 
Tilleggsutgreiinga stadfesta at Holmavatnet er ein viktig vintertrekkveg og eit sentralt 
funksjonsområde for villrein. Dokumentert bruk av isen frå desember til mars viser at stabile 
og føreseielege isforhold er avgjerande for funksjonen til området. 
  
Det er positivt at Lyse Kraft no foreslår eit eige manøvreringsregime for Holmavatnet. 
Intensjonen bak tiltaket er god, og forslaget representerer eit steg i rett retning samanlikna 
med opphavleg søknad. Samstundes meiner sekretariatet at dei foreslåtte restriksjonane 
framleis er for lite konkrete til at det er mogleg å vurdere korleis dei vil fungere i praksis. 
  
I den opphavlege søknaden var det lagt opp til å avvikle den aktive reguleringa av Isvatnet. 
Vatnet skulle då få stabil vasstand nær HRV, og tilsiget skulle i større grad følgje naturlege 
avrenningsmønster ned mot Tverrå. Dette vart omtalt som ein positiv miljøeffekt ved 
prosjektet.  
I den justerte søknaden går Lyse Kraft bort frå denne løysinga. Reguleringa av Isvatnet blir 
vidareført, og vintertappinga blir oppretthalden, men med lågare vassføring over eit lengre 
tidsrom enn i dag. For villrein er Isvatnet i seg sjølv av avgrensa betydning samanlikna med 
Holmavatnet. Endringa er likevel relevant fordi ei tidlegare tidlegare føreslått miljøforbetring 
fell bort, samstundes som Isvatnet framleis blir overført til Holmavatnet vinterstid.  
Sjølv om den nye tappeløysinga reduserer dei høge kortvarige tappingane som skjer i 
dagens situasjon, vil dette gi eit ekstra tilsig til Holmavatnet i den perioden då villreinen 
brukar isen. Sekretariatet kan ikkje sjå at konsekvensane dette kan ha for isforhold og 
råkedanning er tilstrekkeleg vurderte.  
  
I den justerte søknaden blir reguleringshøgda i Holmavatnet framleis auka frå 10 til 15 meter 
ved å senke lågaste regulerte vasstand. Villreinnemnda har tidlegare peika på at dette kan 
auke risikoen for oppsprekking og råkedanning i strandsona og i dei områda der villreinen 
går inn og ut på isen. Sekretariatet meiner framleis at konsekvensane av ei auke i 
reguleringshøgda på 50 prosent ikkje er tilstrekkeleg utgreidde. 
  
I tidlegare uttale til tilleggsutgreiinga peika Villreinnemnda på at avståing frå pumping i den 
perioden villreinen brukar isen framstår som det sikraste avbøtande tiltaket. Den justerte 
søknaden går eit stykke i denne retninga, men legg framleis opp til pumping etter at stabilt 
isdekke er etablert. Etter sekretariatet si vurdering er det derfor framleis usikkert om dei 
foreslåtte restriksjonane vil vere tilstrekkelege for å sikre villreinens bruk av Holmavatnet. 
  
  
Votna 
Norconsult legg til grunn at den justerte utbyggingsløysinga ikkje vil gi vesentlege endringar i 
magasinfyllingsmønster eller isforhold ved Votna samanlikna med den opphavlege 
søknaden. Tiltakshavar sin eigen rådgivar vurderer derfor at dei tidlegare villreinfaglege 
vurderingane for Votna framleis er gjeldande.  
  
Novle 2 pumpekraftverk er teke ut av prosjektet noko som gjer at inngrepsomfanget i vestre 
vassdrag dermed blir redusert. Sekretariatet meiner likevel at dei viktigaste villreinfaglege 
problemstillingane ved Votna i liten grad er endra. Tilleggsutgreiinga la til grunn at området 
kan få auka betydning som beite- og trekkområde dersom E134 blir lagt i tunnel, og at 
betydninga av gode og føreseielege isforhold då vil auke tilsvarande. 
  
Sekretariatet deler ikkje Lyse Kraft si vurdering om å utsette avbøtande tiltak til eit seinare 
tidspunkt. Reguleringsplanen for ny E134 over Haukelifjell er vedteken, og vurderinga av 
Votna må ta utgangspunkt i at tunnelløysinga kjem og at ferdsla i området då blir kraftig 
redusert. 
  
Villreinnemnda har tidlegare peika på at tiltak som kan sikre kryssing av magasinet ved 
dårlege isforhold bør utgreiast nærare, og at avståing frå pumping i den perioden villreinen 

nyttar isen framstår som det mest treffsikre avbøtande tiltaket. Etter sekretariatet si vurdering 
må slike tiltak vurderast og avklarast som ein del av konsesjonsbehandlinga. 
  
Sekretariatet legg derfor til grunn at sidan isforholda og magasinmanøvreringa ved Votna i 
praksis er vurdert å bli om lag som i den opphavlege søknaden, står også dei sentrale 
villreinfaglege problemstillingane ved Votna i hovudsak ved lag. 
  
Klima og samla belastning 
For villreinen er samla belastning avgjerande. 
Setesdal Ryfylke villreinområde har raud tilstand etter kvalitetsnorma. Området er frå før 
påverka av omfattande vasskraftutbygging, vegar, ferdsel og andre tekniske inngrep. 
  
Tilleggsutgreiinga peikar på at klimaendringar vil føre til meir variable vinterforhold, meir 
nedising av beite og større behov for funksjonelle trekkvegar mellom ulike delar av 
leveområdet. Når klimaet gjer villreinens handlingsrom mindre, aukar betydninga av å ta vare 
på dei funksjonsområda og trekkrutene som framleis fungerer. 
  
Sekretariatet meiner derfor at vurderingane av Holmavatnet og Votna må sjåast i lys av både 
framtidige klimaendringar og den samla belastninga i villreinområdet. Når dei naturgitte 
forholda i seg sjølv blir mindre stabile, aukar betydninga av at reguleringa ikkje påfører 
villreinen ytterlegare utfordringar. 
  
  
Samla vurdering 
Den justerte utbyggingsløysinga representerer fleire positive justeringar samanlikna med den 
opphavlege søknaden. Særleg gjeld dette at omsynet til villreinens bruk av Holmavatnet no 
er innarbeidd i prosjektet gjennom forslag om eit eige manøvreringsregime vinterstid. 
  
Samstundes vurderer sekretariatet at dei viktigaste villreinfaglege problemstillingane ikkje er 
løyste. Med bakgrunn i den store usikkerheita knytt til framtidige isforhold ved Holmavatnet, 
manglande vurderingar av konsekvensane av auka reguleringshøgd og overføring frå 
Isvatnet, den uavklarte situasjonen ved Votna og den samla belastninga på villreinområdet, 
meiner sekretariatet at føre-var-prinsippet framleis må tilleggjast stor vekt. 
  
Sekretariatet vurderer at den justerte utbyggingsløysinga ikkje i tilstrekkeleg grad løyser dei 
sentrale villreinfaglege utfordringane som er peika på gjennom høyringsprosessen, og vil 
derfor rå Villreinnemnda til å gi NVE råd om å avslå søknaden slik han no ligg føre. 
  
 
 
18.09.2026 Villreinnemnda for Setesdalsområdet, arbeidsutvalet 
 
Handsaming: 
 
Ingen merknad 
Samrøystes vedtak 
 
VRN-AU - 022/26 Vedtak: 
  
Villreinnemnda for Setesdalsområdet viser til tidlegare uttalar i saka, inkludert uttale til 
konsesjonssøknaden frå 2024 og uttale til tilleggsutgreiinga for villrein frå februar 2026. 
  
Nemnda registrerer at Lyse Kraft har justert prosjektet etter at tilleggsutgreiinga for villrein 
vart gjennomført. Det er positivt at omsynet til villreinens bruk av Holmavatnet vinterstid er 
gitt større merksemd enn i den opphavlege søknaden, og at det er foreslått restriksjonar på 
pumping i samband med islegging og etablering av stabilt isdekke. Nemnda vurderer dette 
som eit steg i rett retning. 

Samstundes meiner nemnda at dei sentrale villreinfaglege problemstillingane framleis ikkje 
er løyste. 
  

 Tilleggsutgreiinga stadfesta at Holmavatnet er eit viktig funksjonsområde og ein viktig 
vintertrekkveg for villrein. Nemnda meiner framleis at kunnskapsgrunnlaget er prega 
av vesentleg uvisse når det gjeld korleis pumping, auka reguleringshøgd og tilførsel 
av vatn frå Isvatnet vil påverke isforholda i magasinet. Dokumentert bruk av isen frå 
desember til mars gjer at avståing frå pumping i den perioden villreinen nyttar isen 
framleis framstår som det sikraste avbøtande tiltaket. 

  
 Nemnda registrerer vidare at den opphavleg omsøkte løysinga med avvikling av aktiv 

regulering i Isvatnet er teken ut av prosjektet. I den justerte søknaden blir reguleringa 
vidareført, og Isvatnet skal framleis tappast til Holmavatnet vinterstid. Sjølv om 
tappinga skal skje med lågare vassføring over eit lengre tidsrom enn i dag, vil dette gi 
eit ekstra tilsig til Holmavatnet i den perioden villreinen nyttar isen. Dette tilsiget kjem i 
tillegg til naturleg tilsig og eventuell pumping. Nemnda kan ikkje sjå at 
konsekvensane dette kan få for vasstandsendringar, råkedanning og villreinens bruk 
av isen på Holmavatnet er tilstrekkeleg vurderte. 

  
 Nemnda meiner òg at konsekvensane av å auke reguleringshøgda i Holmavatnet frå 

10 til 15 meter framleis ikkje er tilstrekkeleg utgreidde. Ei slik utviding av 
reguleringssona kan medføre auka risiko for oppsprekking og råkedanning i dei 
områda der villreinen går inn og ut på isen. 

  
 For Votna vurderer nemnda at dei sentrale villreinfaglege problemstillingane i liten 

grad er endra gjennom den justerte søknaden. Utbyggingsløysinga vil ikkje gi 
vesentlege endringar i magasinmanøvrering eller isforhold samanlikna med den 
opphavlege søknaden.  
Nemnda meiner at Votna må vurderast ut frå den funksjonen området kan få i 
framtida. Når E134 på sikt blir lagt i tunnel og ferdsla i området blir redusert, kan 
Votna få auka betydning som beite- og trekkområde mellom Setesdal Ryfylke og 
Hardangervidda.  Dersom magasinet skal kunne fungere som framtidig beite- og 
trekkområde, må nødvendige avbøtande tiltak avklarast som ein del av 
konsesjonsbehandlinga. Dette kan omfatte fysiske tiltak som landbru eller tersklar for 
å sikre kryssing ved dårlege isforhold, samt driftstiltak som sikrar gode og 
føreseielege isforhold vinterstid. Nemnda meiner framleis at avståing frå pumping i 
den perioden villreinen nyttar isen er det mest treffsikre avbøtande tiltaket. 

  
 For villreinen er samla belastning avgjerande. Setesdal Ryfylke villreinområde har 

raud tilstand etter kvalitetsnorma og er frå før sterkt påverka av vasskraftutbygging, 
vegar, ferdsel og andre tekniske inngrep. Klimaendringar med meir variable 
vinterforhold aukar behovet for funksjonelle beiteområde og trekkvegar. Nemnda 
meiner derfor at føre-var-prinsippet må tilleggjast stor vekt i denne saka. 

  
På bakgrunn av dette vurderer Villreinnemnda at den justerte utbyggingsløysinga ikkje i 
tilstrekkeleg grad løyser dei sentrale villreinfaglege utfordringane som er peika på gjennom 
høyringsprosessen, og vil rå NVE til å ikkje gi konsesjon til utbyggingsløysinga slik ho no ligg 
føre. 

Sakspapir 
 
Sakshandsamar Arkiv ArkivsakID 
Jarle Lunde K2-K40 21/652 

 
 
Saksnr Utval Type Dato 
023/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Uttale til kommuneplanens arealdel 2026-2036 for Åseral kommune 
 
 
Forslag til vedtak 
  
Det er positivt at kommunen har innarbeidd omsynssonene frå Heiplanen i 
kommuneplanforslaget og at villreinomsynet er synleggjort gjennom planarbeidet. 
Samstundes viser nemnda til at det har kome vesentleg ny kunnskap om villrein og nye 
nasjonale føringar for villreinforvaltninga sidan Heiplanen vart vedteken. Setesdal Ryfylke 
villreinområde er klassifisert til dårleg kvalitet etter Kvalitetsnorm for villrein, og staten har 
lagt til grunn at det skal førast ei meir heilskapleg og restriktiv arealforvaltning i villreinfjellet.  
  
Villreinnemnda meiner at den samla belastninga frå fritidsbustader og den ferdsla og 
aktiviteten desse genererer, må vektleggjast sterkare ved den vidare behandlinga av planen. 
Dette gjeld både eksisterande fritidsbustader, utbygde og ikkje utbygde område i gjeldande 
planar, og nye område foreslått i denne revisjonen.  
  
Nemnda registrerer at formannskapet ved den politiske behandlinga utvida talet på nye 
område for spreidd fritidsbebyggelse frå 10 til 44 fritidsbustader, og at fleire av desse områda 
hadde fått negativ fagleg vurdering i konsekvensutgreiinga i forhold til villrein. 
  
Villreinnemnda meiner at nye fritidsbustader ikkje må etablerast innanfor omsynssone villrein 
eller nasjonalt villreinområde. For område innanfor omsynssone bygdeutvikling bør det førast 
ein restriktiv praksis der omsynet til villrein og samla belastning blir tillagt stor vekt. 
  
Nemnda rår til at dei nye områda for spreidd fritidsbebyggelse blir vurderte på nytt opp mot 
oppdatert kunnskap om villreinenen, dei nasjonale måla for villreinforvaltninga og omsynet til 
samla belastning på villreinområdet. 
 
Sand, 18.09.2026 

Vedlegg: 
Planomtale - Kommuneplanens arealdel 2026-2036, Åseral kommune (1) 
Konsekvensutgreiing - Kommuneplanens arealdel, Åseral kommune (1) 
Føresegner  - Kommuneplanens arealdel, Åseral kommune (1) 
Temaplan Fritidsbustader, Åseral kommune 2026 (1) 
Temaplan landbruk, Åseral kommune 2026 
HL Arealrekneskap_Åseral kommune KPA_20.12.2023 (1) 
Vedtak - Formannskapet 300426 

 
 
Saksopplysningar 
 
Formannskapet i Åseral kommune vedtok 30.04.2026 i sak 31/26 å leggja forslag til 
kommuneplanens arealdel 2026-2036 ut til offentleg ettersyn og høyring. Planforslaget 
omfattar plankart, føresegner, planomtale, konsekvensutgreiing og fleire fagrapportar, 
mellom anna temaplan for fritidsbustader. Desse er vedlagt. Lenke til kommunekart finn du 
her: https://www.kommunekart.com/klient/Aseral/situasjonskart?urlid 
Kommuneplanen sin gjeldande arealdel er frå 2011.  
  
Villreinrelevant innhald 
Store delar av kommunen ligg innanfor leveområdet til villreinen i Setesdal Ryfylke 
villreinområde. Kommuneplanforslaget omfattar areal innanfor og i nærleiken av 
omsynssonene frå Regional plan for Setesdal Vesthei, Ryfylkeheiane og Setesdal Austhei 
(Heiplanen). Heiplanen er innarbeidd i kommuneplanen gjennom omsynssonene for 
nasjonalt villreinområde (H560_1), omsynssone villrein (H560_2) og omsynssone 
bygdeutvikling (H560_3). Det går fram av føresegnene at Heiplanen skal leggjast til grunn 
ved behandling av plan- og byggesaker innanfor desse områda.  
  
Eit hovudtema i revisjonen har vore fritidsbustader. Temaplan for fritidsbustader viser at 
kommunen har om lag 322 spreidde fritidsbustader utanfor regulerte felt. I tillegg ligg det inne 
ein reserve på om lag 147 fritidsbustader som ikkje er bygde ut. Temaplanen peikar på 
utfordringar knytte til spreidd fritidsutbygging, mellom anna auka motorisert ferdsel, 
vegbygging, konfliktar med beitedyr og påverknad på naturmangfaldet. Det blir vidare 
understreka at den samla belastninga frå mange spreidde fritidsbustader kan vere stor.  
 
Bortelid, Ljosland og Eikerapen er regulerte områder der plan legg til rette for høg utnytting 
av arealet. Eikerapen er ein del av kommuneplanens arealdel, medan ein for Ljosland og 
Bortelid vidarefører eksisterande kommunedelplanar og er ikkje del av revisjonen av 
arealplanen. 
  

https://www.kommunekart.com/klient/Aseral/situasjonskart?urlid=d5d2ff81-b2d9-49ff-a650-c6625944c249

Kartet til venstre viser eksisterande fritidshytter og drifthytter, samt «reserveområder» i 
gjeldande kommuneplan. Fritidseigedommar i regulerte felt kjem i tillegg. Kartet til høgre 
viser omsynsonene i Heiplanen.   
  
I saksframlegget til formannskapet peika kommunedirektøren på at dei nasjonale og 
regionale føringane for arealforvaltning har vorte vesentleg strengare sidan gjeldande 
kommuneplan vart vedteken, mellom anna når det gjeld villreinomsyn. Administrasjonen sitt 
planforslag la opp til at 10 nye område for spreidd fritidsbebyggelse skulle takast inn i planen. 
Det vart då lagt til grunn at ingen av desse låg i villreinområde. Samstundes peika 
administrasjonen på at spreidde fritidsbustader samla sett gir negative konsekvensar for 
naturmangfald og landbruk.  
  
Ved formannskapet si behandling vart planen endra. Formannskapet vedtok å ta inn alle dei 
39 innspela som hadde gått vidare etter grovsiling, noko som tilsvarer 44 nye spreidde 
fritidsbustader. Ifølgje planomtalen ligg 14 av desse innanfor omsynssone bygdeutvikling i 
Heiplanen. Fleire av dei nye fritidsbustadene ser òg ut til å liggje innanfor omsynsone villrein. 
Det ser ikkje ut til at det er lagt inn nye fritidsbustader innanfor omsynssone nasjonalt 
villreinområde.  
  
Status og nasjonale forventningar 
Sidan Heiplanen blei vedtatt i 2012 har det kome vesentleg ny kunnskap om villreinens 
leveområde og påverknadsfaktorar. Gjennom Kvalitetsnorm for villrein vart Setesdal Ryfylke 
villreinområde klassifisert til dårleg kvalitet. Vidare har staten gjennom Meld. St. 18 (2023-
2024) Ein forbetra tilstand for villrein lagt til grunn at det skal førast ei meir heilskapleg og 
restriktiv arealforvaltning i villreinfjellet, og at det skal vere høg terskel for nye inngrep i 
villreinen sine leveområde. Målet på lang sikt er god kvalitet i Setesdal Ryfylke 
villreinområde. 
  
Som oppfølging av kvalitetsnorma er det under arbeid ein tiltaksplan for Setesdal Ryfylke og 
Setesdal Austhei villreinområde. Her blir det lagt til grunn at det skal førast ei meir 
heilskapleg og restriktiv arealforvaltning i villreinfjellet. Det blir mellom anna peika på behov 

for planvask av kommunale arealplanar, kritisk gjennomgang av tomtereservar og sterkare 
vektlegging av villreinomsyn ved framtidig arealforvaltning. 
 
Tidlegare medverknad 
Villreinnemnda for Setesdalsområdet gav innspel til planprogrammet for 
kommuneplanarbeidet i 2023. Nemnda peika då særleg på behovet for å innarbeide mål og 
retningsliner frå Heiplanen i kommuneplanen, å styre ferdsla i villreinområdet og å leggje ny 
kunnskap frå kvalitetsnorma for villrein til grunn for planarbeidet. Nemnda peika også på at 
eksisterande byggeområde som ikkje var bygde ut burde vurderast opp mot villreinomsynet.  
  
  
Vurdering 
 
Det er positivt at kommunen har innarbeidd omsynssonene frå Heiplanen i 
kommuneplanforslaget og at villreinomsynet er synleggjort gjennom planarbeidet. Heiplanen 
er framleis gjeldande regional plan og skal leggjast til grunn ved kommunal planlegging.  
Samtidig har det kome vesentleg ny kunnskap om villrein og villreinforvaltning sidan 
Heiplanen vart vedteken. Kvalitetsnorma for villrein, villreinmeldinga og arbeidet med 
tiltaksplanar viser at situasjonen for villreinen er meir alvorleg enn det som låg til grunn då 
Heiplanen vart vedteken. Staten har no lagt til grunn at det skal førast ei meir heilskapleg og 
restriktiv arealforvaltning i villreinfjellet, og at det skal vere høg terskel for nye inngrep i 
villreinen sine leveområde 
 
Etter sekretariatet si vurdering er den viktigaste problemstillinga den samla belastninga på 
villreinområdet. Ferdsel er ein vesentleg del av dette. Kommunen har allereie eit svært stort 
omfang av fritidsbustader. Dette omfattar både dei regulerte hytteområda og dei om lag 322 
spreidde fritidsbustadene utanfor regulerte felt. I tillegg kjem ein betydeleg planreserve av 
fritidsbustader som enno ikkje er bygde ut. Sjølv om kommunedelplanane for Bortelid og 
Ljosland ikkje er ein del av denne revisjonen, vil ferdsla frå desse områda like fullt vere ein 
del av den samla belastninga på villreinområdet.  
 
For villreinen er det ikkje først og fremst den enkelte hytta som er avgjerande, men summen 
av utbygging, ferdsel og aktivitet over tid. Temaplanen for fritidsbustader peikar sjølv på at 
spreidd fritidsutbygging kan føre til auka ferdsel, auka motorisert transport, vegbygging og 
påverknad på naturmangfaldet. Kommunen peikar vidare på at dei mange spreidde 
fritidsbustadene i kommunen samla sett har gitt ein tydeleg negativ konsekvens over tid. 
 
Sekretariatet registrerer at administrasjonen sitt planforslag la opp til å ta inn 10 nye område 
for spreidd fritidsbebyggelse, medan formannskapet ved den politiske behandlinga valde å ta 
inn 44 nye fritidsbustader. Fleire av desse områda hadde fått negativ fagleg vurdering i 
konsekvensutgreiinga, mellom anna med grunngjeving i omsynet til villrein. Etter 
sekretariatet si vurdering medfører dette at dei villreinfaglege konsekvensane av 
planforslaget er vesentleg endra samanlikna med administrasjonen sitt opphavlege forslag. 
  
Etter sekretariatet si vurdering bøør kommunen vere varsam med å opne for nye spreidde 
fritidsbustader i område som kan bidra til auka ferdsel, aktivitet og samla belastning i 
villreinområdet. Dei nye områda for spreidd fritidsbebyggelse bør vurderast særskilt opp mot 
oppdatert kunnskap om villreinens arealbruk, dei nasjonale måla for villreinforvaltninga og 
omsynet til den samla belastninga på villreinområdet. 
Sekretariatet vurderer at nye fritidsbustader ikkje bør tillatast innanfor omsynssone villrein 
eller innanfor nasjonalt villreinområde. I område omfatta av omsynssone bygdeutvikling bør 
det førast ein restriktiv praksis, der omsynet til villrein og samla belastning blir tillagt stor vekt 
i den vidare planbehandlinga.  
 
Sekretariatet registrerer at kommunen har gjennomført planvask av fleire arealføremål i 
revisjonen, mellom anna spreidd bustadbygging, bustadområde og fritidsbustadområde på 
Eikerapen. Områda for spreidd fritidsbebyggelse er derimot ikkje gjennomgått gjennom 

tilsvarande planvask, sjølv om kommunen sjølv peikar på at det finst mange fritidsbustader 
og ein stor reserver. Dette er etter sekretariatet si vurdering særleg relevant sett i lys av 
arbeidet med kvalitetsnorma for villrein og framlegget til tiltaksplan, der planvask og kritisk 
gjennomgang av tomtereservar er peikt på som viktige verkemiddel. 
 
Kommunedelplanane for Bortelid og Ljosland er ikkje er med i denne revisjonen, og det er 
derfor ikkje gjort planvask av utbyggingsområda der. Dette bør vere ei viktig oppfølging av 
kommuneplanarbeidet.  
  
 
 
18.09.2026 Villreinnemnda for Setesdalsområdet, arbeidsutvalet 
 
Handsaming: 
 
Det var diskusjon i kva grad villreinnemnda skal uttala seg om utbygging i 
“Bygdeutviklingssona”.  
 
Knut Hagen la fram endringsforslag om å ta ut følgjande setning i fjerde avsnitt, elles likt 
sekretariatet sitt framlegg: For område innanfor omsynssone bygdeutvikling bør det førast 
ein restriktiv praksis der omsynet til villrein og samla belastning blir tillagt stor vekt. 
 
Det blei votert  

1. For saksframlegg slik det er lagt fram 
2. For Knut Hagen sin framlegg om endring 

 
Sekretariatet sitt framlegg fekk 2 stemmer, mens Knut Hagen sitt forslag fekk 3 stemmer og 
fleirtal.  
 
 
VRN-AU - 023/26 Vedtak: 
Det er positivt at kommunen har innarbeidd omsynssonene frå Heiplanen i 
kommuneplanforslaget og at villreinomsynet er synleggjort gjennom planarbeidet. 
Samstundes viser nemnda til at det har kome vesentleg ny kunnskap om villrein og nye 
nasjonale føringar for villreinforvaltninga sidan Heiplanen vart vedteken. Setesdal Ryfylke 
villreinområde er klassifisert til dårleg kvalitet etter Kvalitetsnorm for villrein, og staten har 
lagt til grunn at det skal førast ei meir heilskapleg og restriktiv arealforvaltning i villreinfjellet.  
  
Villreinnemnda meiner at den samla belastninga frå fritidsbustader og den ferdsla og 
aktiviteten desse genererer, må vektleggjast sterkare ved den vidare behandlinga av planen. 
Dette gjeld både eksisterande fritidsbustader, utbygde og ikkje utbygde område i gjeldande 
planar, og nye område foreslått i denne revisjonen.  
  
Nemnda registrerer at formannskapet ved den politiske behandlinga utvida talet på nye 
område for spreidd fritidsbebyggelse frå 10 til 44 fritidsbustader, og at fleire av desse områda 
hadde fått negativ fagleg vurdering i konsekvensutgreiinga i forhold til villrein. 
  
Villreinnemnda meiner at nye fritidsbustader ikkje må etablerast innanfor omsynssone villrein 
eller nasjonalt villreinområde.  
  
Nemnda rår til at dei nye områda for spreidd fritidsbebyggelse blir vurderte på nytt opp mot 
oppdatert kunnskap om villreinenen, dei nasjonale måla for villreinforvaltninga og omsynet til 
samla belastning på villreinområdet. 

Sakspapir 
 
Sakshandsamar Arkiv ArkivsakID 
Jarle Lunde K2-X32 26/950 

 
 
Saksnr Utval Type Dato 
024/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Uttale til søknad om dispensasjon for oppføring av sjølvbetent 
turisthytte på Kvernafjellet, Sandnes kommune 
 
 
Framlegg til uttale 
  
Villreinnemnda registrerer at den omsøkte turisthytta er i tråd med ambisjonane i 
Regionalplan for Preikestolen og Lysefjordområdet om å vidareutvikle vandreruta 
Lysefjorden rundt og etablere overkommelege dagsetappar langs ruta.  
  
Samtidig legg både Heiplanen, kvalitetsnorma for villrein og forslaget til tiltaksplan for 
Setesdal Ryfylke og Setesdal Austhei til grunn at tilstanden for villreinen skal betrast 
gjennom redusert belastning, restaurering av funksjonelle leveområde og reduksjon av 
barrierar.  
  
Villreinnemnda har tidlegare, mellom anna i uttalen til søknaden om Skansen turisthytte og i 
uttalen til Regionalplan for Preikestolen og Lysefjordområdet, lagt til grunn at utvikling av nye 
ferdselsskapande tiltak i randsona av villreinområdet bør vurderast i ein større samanheng. 
Eit sentralt utgangspunkt har vore at ny tilrettelegging berre bør vurderast dersom ho inngår i 
ei samla løysing som reduserer belastninga på meir konfliktfylte delar av villreinområdet og 
gir ein dokumenterbar gevinst for villreinen. 
  
Villreinnemnda meiner at området langs Lysefjorden kan vere eigna for kanalisering av 
ferdsel, men kan ikkje sjå at det er dokumentert at den omsøkte turisthytta på Kvernafjellet 
samla sett vil gi ein positiv effekt for villreinen eller bidra til å nå måla i den komande 
tiltaksplanen for villreinområdet.  
  
Ei føresetnad for å kunne vurdere etablering av ny turisthytte i Frafjordheiane bør vere at 
tiltaket inngår i ein heilskapleg strategi for utvikling av hytte- og rutenettet i Setesdal Ryfylke 
villreinområde, og at den samla effekten av tiltaka gir ein dokumenterbar gevinst for 
villreinen.  
  
Villreinnemnda meiner derfor at Stavanger Turistforening bør utarbeide ein slik heilskapleg 
plan før spørsmålet om ny turisthytte på Kvernafjellet blir vurdert på nytt. 
  
På dette grunnlaget rår Villreinnemnda frå at det blir gitt dispensasjon til tiltaket slik saka ligg 
føre. 
  
 
Sand, 18.09.2026 
 
 
  



Side 24 av 31 
 

Vedlegg: 
Dokument BYGG-26/00448-10 Søknad om dispensasjon oversendes for uttalelse etter 
plan- og bygningsloven § 19-1 - Selvbetjent turisthytte på Kvernafjellet, 222/1 sendt fra 
Sandnes kommune 
Skredfarevurdering Sandnes_222-1 
A40-06 Fasade Nord og øst-Sikringshytte 
Situasjonsplan 
Fasade sør og vest 
Situasjonsplan 1-5000 
Fasade nord 
Fasade sør 
Plan, snitt og 3D 
Illustrasjon 1 
Plan 2. etasje 
Fasade øst 
Illustrasjon 2 
Plan 1. etasje 
Fasade vest 
Snitt A 
Søknad om dispensasjon 
Vurdering naturmangfold Kvernafjell 
Følgebrev - Søknad om rammetillatelse 
Rammesøknad 
Søknad om dispensasjon oversendes for uttale etter plan- og bygningsloven § 19-1 - 
Selvbetjent turisthytte på Kvernafjellet, 222/1 

 
 
---------- 
  
Sandnes kommune har mottatt søknad frå Stavanger Turistforening (STF) om dispensasjon 
frå LNF-formålet for oppføring av ei ny sjølvbetent turisthytte på Kvernafjellet. Kommunen 
har sendt saka på høyring.  
  
  
Saksopplysningar 
  
Søknaden 
STF har søkt om dispensasjon frå LNF-formålet for oppføring av ei ny sjølvbetent turisthytte 
på Kvernafjellet mellom Flørli og Øygardsstøl/Kjerag. Tiltaket omfattar ei hovudhytte med 34 
sengeplassar og ei sikringshytte med 6 sengeplassar.. Hytta er planlagt som ein del av 
vandreruta «Lysefjorden rundt». 
  
Føremålet med tiltaket er å etablere eit overnattingstilbod mellom Flørli og Kjerag slik at 
dagens etappe kan delast opp i meir overkommelege dagsetappar. Søkar legg til grunn at 
tiltaket vil bidra til auka bruk av ruta, og forventar meir enn 2 000 overnattingar årleg. 
Målgruppa er fjellvandrarar som er på tur i to til tre dagar eller meir. Desse vil i hovudsak 
kome frå Flørli eller Øygardsstøl, men også i nokon grad frå det øvrige rutenettet i 
Frafjordheiane. Det er venta at ferdsla i all hovudsak vil skje i barmarkssesongen, medan 
besøket vinterstid vil vere svært avgrensa. 

Kartet viser hytteplassering sett i forhold til omsynsiner for villrein. 
  
  
STF har gjennom fleire år arbeidd for å få etablert eit overnattingstilbod mellom Kjerag og 
Flørli innanfor landskapsvernområdet. Ein dispensasjonssøknad for ei slik hytte vart innvilga 
av verneområdestyret i 2020, men vedtaket vart påklaga og seinare omgjort av 
Miljødirektoratet i 2021. Dette var grunngjeve med at verneforskrifta for Frafjordheiane 
landskapsvernområde ikkje opnar for oppføring av nye turisthytter.  
Den nye hytta er planlagt om lag 30 meter utanfor grensa til Frafjordheiane 
landskapsvernområde.  
  
Bygningane skal ikkje ha innlagt vatn og planlagt med solenergi. Det vil vere behov for 
helikoptertransport, særleg i anleggsfasen, men òg i driftsfasen. Turistforeininga opplyser at 
det ved normal drift vil vere tilstrekkeleg med éin årleg flytur. 
  
  
Planstatus  
Tiltaksområdet ligg i kommuneplanen for Sandnes kommune som landbruks-, natur- og 
friluftsområde (LNF) og innanfor omsynssone villrein (H560). Det er difor søkt om 
dispensasjon frå kommuneplanen sitt arealføremål. 
 
Jamfør Regional plan for Setesdal Vesthei, Ryfylkeheiane og Setesdal Austhei (Heiplanen, 
2013) ligg tiltaket i «omsynssone villrein», 30 meter frå omsynsone «nasjonalt 
villreinområde». I omsynsone villrein gjeld i stor grad dei same retningslinjene som i 
nasjonalt villreinområde, men det kan likevel tillatast noko i aktivitet. I begge sonene skal 

villreinens interesser tilleggjast stor vekt i all arealforvaltning og saksbehandling. I dei 
generelle føresegnene heiter det mellom anna: 

 I alle saker skal villreinens interesser vurderes opp mot planen/søknaden/tiltaket, og 
konsekvensutredning skal gjennomføres på relevant plannivå. Oppdatert 
villreinkunnskap skal ligge til grunn for vurderingene.  

 Etablerte turisthytter og driftsbygninger kan moderniseres og forsiktig utvides når 
dette er nødvendig for videre drift. Nærmere rammer for dette må avklares gjennom 
kommuneplanleggingen. For enkelte turisthytter kan det være aktuelt å vurdere 
plassering opp mot oppdatert kunnskap om villrein. 

  
Regionalplan for Preikestolen og Lysefjordområdet vart vedteken i 2025. Planen har som 
visjon at Lysefjorden skal vere blant Nordens mest berekraftige reisemål og peikar ut 
vandreruta «Lysefjorden rundt» som eit av dei viktigaste strategiske grepa for framtidig 
besøksforvaltning og reiselivsutvikling.  
  
Planen opnar uttrykkeleg for at det kan vurderast nye overnattingstilbod langs vandreruta der 
dette er avgjerande for å etablere overkommelege dagsetappar. Samstundes understrekar 
planen at villreinomsyn, Heiplanen og andre overordna føringar framleis skal liggje til grunn 
for forvaltninga av områda som ligg innanfor nasjonalt villreinområde.  
  
I si høyringsuttale til planen understreka Villreinnemnda at nye tiltak sør for Lysefjorden må 
vere i samsvar med Heiplanen og villreininteressene. Nemnda peika vidare på at flytting av 
ferdsel frå konfliktområde til område med mindre konflikt kan vere eit positivt tiltak for 
villreinen.  
  
Kvalitetsnorm, tiltaksplan og nasjonale forventningar 
Den generelle samfunnsutviklinga har ført til at villreinen sine leveområde har blitt meir 
oppdelte, noko som gjer arealforvaltning til eit viktig verkemiddel for å sikre arten på lang sikt. 
I 2022 blei alle nasjonale villreinområde vurderte etter Kvalitetsnorm for villrein. 
  
Setesdal Ryfylke villreinområde fekk status dårleg kvalitet. Målet i kvalitetsnorma er at 
villreinområda på sikt skal oppnå god kvalitet. Årsaka er samansett, men sentralt er at vegar 
og vasskraftutbygging, i kombinasjon med ferdsel i utsette område, har stor negativ effekt på 
villreinens områdebruk. 
  
I stortingsmeldinga om villrein (Meld. St. 18 (2023–2024)) og dei statlege planretningslinjene 
for arealbruk og mobilitet frå 2025 blir det lagt vekt på ei heilskapleg og restriktiv 
arealforvaltning i villreinfjella. Dette inneber at nye tiltak må vurderast nøye, og at omsynet til 
samla belastning skal stå sentralt. 
  
Som oppfølging av kvalitetsnorma og stortingsmeldinga arbeider staten med ein eigen 
tiltaksplan for Setesdal Ryfylke villreinområde for å betre tilstanden og redusere dei viktigaste 
påverknadsfaktorane. Denne er venta vedteken hausten 2026.  
  
Villreinen sin bruk av området 
Kvernafjellet ligg innanfor Frafjordheiane, som historisk har vore ein del av villreinen sitt 
funksjonsområde. Fram til 1990-talet vart området nytta av villrein i langt større grad enn i 
dag. No er det villrein å sjå berre sporadisk i området. Kraftutbygging, anleggsvegar, 
hyttebygging og auka ferdsel har over tid medverka til at denne bruken er redusert.  
  
Forvaltningsplanen for SVR, arbeidet med kvalitetsnorma og forslag til tiltaksplan byggjer alle 
på ein ambisjon om å redusere barrierar og betre føresetnadene for at villreinen igjen skal 
kunne ta i bruk større delar av det historiske leveområdet, inkludert Frafjordheiane. 
  
Det er i dag fleire trugsmål i Frafjordheiane for villreinstamma. «Fleire av dei registrerte 
trekkvegane, er sterkt påverka av ferdsel langs merkte turløyper til turisthytter, og dette kan 
få negative konsekvensar for høvet villreinen har til å utnytte beiteressursane i 

Frafjordheiane. Trekka aust og vest for Børsteinvatnet, kjem i konflikt med biltrafikken på 
fylkesvegen mellom Lysebotn og Sirdal om sommaren, og ferdsel til og frå turisthytter ved 
Børsteinen, kan vere problematisk både sommar og vinter. Trekket mellom Rundavatnet og 
Langavatnet ligg nær turisthytta ved Langavatn, og kjem dessutan i konflikt med den kvista 
vinterløypa mellom Sandvatn og Langavatn. Trekket aust for Sandvatn går rett forbi 
turisthytta, og vil kunne bli sterkt påverka av ferdsel i området, både sommar og vinter» 
(Forvaltningsplan for SVR, s.71). 
  
  
Vurdering 
  
Den vedtekne Regionalplan for Preikestolen og Lysefjordområdet gir ein tydeleg regional 
støtte til vidare utvikling av vandreruta Lysefjorden rundt. Planen opnar for nye 
overnattingstilbod der dette er nødvendig for å etablere overkommelege dagsetappar. Den 
omsøkte hytta ved Kvernafjellet er i stor grad i samsvar med denne målsetjinga.  
  
Samtidig er det viktig å understreke at regionalplanen ikkje overstyrer Heiplanen eller 
villreinomsyna. Tvert imot legg planen til grunn at utvikling innanfor villreinområda skal skje 
innanfor rammene av Heiplanen og oppfølging av kvalitetsnorma.  
  
I motsetnad til mange andre villreinsaker ligg tiltaket i ei randsone mot Lysefjorden der det 
allereie er omfattande ferdsel. Kjerag, Flørli og Lysefjorden rundt er blant dei mest besøkte 
friluftsområda i regionen. Samstundes er det nettopp auka ferdsel som er formålet med 
tiltaket.  
  
Villreinnemnda har tidlegare, mellom anna i uttalen til søknaden om Skansen turisthytte og i 
uttalen til Regionalplan for Preikestolen og Lysefjordområdet, lagt til grunn at utvikling av nye 
ferdselsskapande tiltak i randsona av villreinområdet bør vurderast i ein større samanheng. 
Eit sentralt utgangspunkt har vore at ny tilrettelegging berre bør vurderast dersom ho inngår i 
ei samla løysing som reduserer belastninga på meir konfliktfylte delar av villreinområdet og 
gir ein dokumenterbar gevinst for villreinen. 
  
Sekretariatet er samd i at området langs Lysefjorden og i randsona av villreinområdet 
generelt er betre eigna for kanalisering av ferdsel enn meir sentrale delar for villreinen. Dette 
er også i tråd med tankegangen bak Regionalplan for Preikestolen og Lysefjordområdet, der 
besøksforvaltning og styring av ferdsel mot mindre sårbare område er eit sentralt 
verkemiddel. STF argumenterer for at ei hytte på Kvernafjellet kan bidra til å trekkje ferdsel 
bort frå villreinen sine kjerneområde og over til område som i dag har avgrensa bruk av 
villrein. Dette er eit relevant argument. 
  
Samstundes meiner sekretariatet at det ikkje er tilstrekkeleg å vise at ferdsla blir kanalisert til 
eit område med lågare konfliktgrad. Forslaget til tiltaksplan for Setesdal Ryfylke byggjer på at 
tilstanden for villreinen skal betrast gjennom konkrete tiltak som reduserer den samla 
belastninga på villreinområdet. Fleire av tiltaka omfattar omlegging av stiar, løyper og 
turisthytter for å gi ein netto gevinst for villreinen. 
  
Etter sekretariatet si vurdering bør same prinsipp leggjast til grunn her. Ei føresetnad for å 
kunne vurdere etablering av ny turisthytte i Frafjordheiane bør vere at tiltaket samla sett gir 
ein positiv effekt for villreinen. Ein slik positiv effekt treng ikkje nødvendigvis vere knytt til 
Frafjordheiane åleine, men må vurderast opp mot villreinområdet som heilskap. Tiltak som 
reduserer belastninga i andre delar av Setesdal Ryfylke villreinområde kan derfor vere 
relevante dersom dei gir ein dokumenterbar gevinst for villreinen. 
  
I denne samanhengen viser sekretariatet til det pågåande arbeidet med omlegging av hytte- 
og løypenettet i Blåsjøområdet som omfattar mellom anna flytting av Storsteinen turisthytte 
og tilhøyrande løypenett for å redusere forstyrringar i viktige trekk- og beiteområde for 
villreinen. Dette som eit resultat av arbeidet med tiltaksplan for villrein. I utkast til 

tiltaksplanen vises det også til at vidare drift av Kringlevatn bør vurderast i lys av ei slik 
omlegging. Dette er døme på tiltak som har som mål å gi ein positiv effekt for villreinen 
gjennom flytting eller reduksjon av ferdselsskapande infrastruktur.  
  
Etter sekretariatet si vurdering manglar det ei tilsvarande samla vurdering i den aktuelle 
saka. Søknaden dokumenterer korleis ei hytte på Kvernafjellet vil styrkje Lysefjorden rundt 
som vandrerute og reiselivsprodukt, men dokumenterer ikkje korleis tiltaket samla sett vil 
bidra til at villreinen kjem betre ut enn i dag. Det er heller ikkje vurdert korleis tiltaket kan 
inngå i ein større strategi der auka ferdsel langs Lysefjorden blir kombinert med reduksjon av 
belastning andre stader i villreinområdet.  
  
Sekretariatet meiner derfor at Stavanger Turistforening bør utarbeide ein heilskapleg plan for 
utvikling av hytte- og rutenettet sitt i Setesdal Ryfylke villreinområde. Ein slik plan bør vise 
korleis ny tilrettelegging ved Lysefjorden inngår i ei samla besøksforvaltning, og korleis den 
samla effekten av tiltaka gir ein dokumenterbar positiv effekt for villreinen. Dette bør 
vurderast opp mot måla i Heiplanen, kvalitetsnorma og den komande tiltaksplanen for 
villreinområdet.  
  
På bakgrunn av dette meiner sekretariatet at saka ikkje er tilstrekkeleg opplyst til å kunne 
konkludere med at tiltaket er i samsvar med dei langsiktige måla for villreinområdet. Ei ny 
vurdering bør skje når det ligg føre ei samla vurdering av korleis utviklinga av hytte- og 
rutenettet i Frafjordheiane kan bidra til at villreinen kjem betre ut enn i dag. 
  
 
 
18.09.2026 Villreinnemnda for Setesdalsområdet, arbeidsutvalet 
 
Handsaming: 
 
Ingen merknad.  
Samrøystes vedtak.  
 
VRN-AU - 024/26 Vedtak: 
  
Villreinnemnda registrerer at den omsøkte turisthytta er i tråd med ambisjonane i 
Regionalplan for Preikestolen og Lysefjordområdet om å vidareutvikle vandreruta 
Lysefjorden rundt og etablere overkommelege dagsetappar langs ruta.  
  
Samtidig legg både Heiplanen, kvalitetsnorma for villrein og forslaget til tiltaksplan for 
Setesdal Ryfylke og Setesdal Austhei til grunn at tilstanden for villreinen skal betrast 
gjennom redusert belastning, restaurering av funksjonelle leveområde og reduksjon av 
barrierar.  
  
Villreinnemnda har tidlegare, mellom anna i uttalen til søknaden om Skansen turisthytte og i 
uttalen til Regionalplan for Preikestolen og Lysefjordområdet, lagt til grunn at utvikling av nye 
ferdselsskapande tiltak i randsona av villreinområdet bør vurderast i ein større samanheng. 
Eit sentralt utgangspunkt har vore at ny tilrettelegging berre bør vurderast dersom ho inngår i 
ei samla løysing som reduserer belastninga på meir konfliktfylte delar av villreinområdet og 
gir ein dokumenterbar gevinst for villreinen. 
  
Villreinnemnda meiner at området langs Lysefjorden kan vere eigna for kanalisering av 
ferdsel, men kan ikkje sjå at det er dokumentert at den omsøkte turisthytta på Kvernafjellet 
samla sett vil gi ein positiv effekt for villreinen eller bidra til å nå måla i den komande 
tiltaksplanen for villreinområdet.  
  
Ei føresetnad for å kunne vurdere etablering av ny turisthytte i Frafjordheiane bør vere at 
tiltaket inngår i ein heilskapleg strategi for utvikling av hytte- og rutenettet i Setesdal Ryfylke 



Side 29 av 31 
 

villreinområde, og at den samla effekten av tiltaka gir ein dokumenterbar gevinst for 
villreinen.  
  
Villreinnemnda meiner derfor at Stavanger Turistforening bør utarbeide ein slik heilskapleg 
plan før spørsmålet om ny turisthytte på Kvernafjellet blir vurdert på nytt. 
  
På dette grunnlaget rår Villreinnemnda frå at det blir gitt dispensasjon til tiltaket slik saka ligg 
føre. 

Sakspapir 
 
Sakshandsamar Arkiv ArkivsakID 
Jarle Lunde K1-033 26/972 

 
 
Saksnr Utval Type Dato 
025/26 Villreinnemnda for Setesdalsområdet, 

arbeidsutvalet 
PS 18.09.2026 

 
 
Eventuelt 
 
 
 
Sand, 18.09.2026 

18.09.2026 Villreinnemnda for Setesdalsområdet, arbeidsutvalet 
 
Handsaming: 
 
1. Det blei foreslått at krav om møtegodtgjering blir 2 timar for førebuing + 1 time for møte.  
Samrøystes.  
 
 
Reiserekning, utgiftsrefusjon og honorar for honorarmottakarar, sjå her: 
https://dfo.no/kundesider/reiseregning-utgiftsrefusjon-og-honorarer-for honorarmottakereBruk 
lønnart 5534 Honorartimer i DFØ appen. 
  
2. Haustmøte 
Sekretariatet orienterte om at program for Heiplansamlinga no er klart og vil bli sendt alle 
medlemmer.  
Det var ønskjeleg om at ein på haustmøte fekk ei orientering om status for ulike 
villreinteljingar og rapport frå villreinjakta 2026.   
  
3. Nytt saksbehandlingssystem 
Suldal kommune bytter sakbehandlarsystem. Det inneberer at sakspapir vil bli noko annleis 
for villreinnemnda, og at møteportalen vil utgå. Sakspapir til haustmøte blir truleg sendt ut pr 
e-post.  
 
 
 
VRN-AU - 025/26 Vedtak: 
Møtegodtgjering blir 2 timar for førbuing og 1 time for møte. 
 
 


